Naib Canselor wakil

anak terima

EORGETOWN: Majlis Konvo-
G kesyen ke-35 Universiti Sains

Malaysia (USM) semalam,
mencatat sejarah bagi Naib Canselor
Universiti Malaysia Sabah (UMS),
apabila mewakili anak perempuan-
nya yang meninggal dunia akibat ke-
malangan di universifi ifu menerima
ijazah. :

Prof Datuk Dr Mohd Noh Dalimin,
yang sebelum ini sentiasa riang dan
gembira menghadiri Kkonvokesyen
anaknya, sama ada di universiti tem-
patan mahupun di luar negara, kali
ini kelihatan tidak dapat menahan
sebak selepas menerima ijazah anak
keempatnya, Maryam, 24.

Maryam, pelajar tahun akhir pe-
ngajian Seni Bina USM, meninggal
dunia selepas skuter yang ditung-
ganginya terbabit dalam kemalangan
di USM pada 19 Februari lalu.

Mangsa meninggal dunia di tempat
kejadian akibat kecederaan parah di
kepala. Dia dipercayai gagal menga-
wal skuternya sehingga melanggar
pembahagi jalan dan merempuh se-
batang tiang dan tercampak ke jalan
bertentangan.

Dr Mohd Nor mewakili Maryam

jjazah
menerima Ijazah Sarjana Muda Seni
Bina (Anumerta) daripada Pro Can-
selor USM, Tan Sri Dr Lin See Yan di
Bilik Kenamaan, berhampiran De-
wan Tuanku Syed Putra, di sini, se-
malam,

Turut tidak dapat menahan pera-
saan sedih ialah isterinya, Prof Datin
Dr Maryati Mohamad dan lima anak-
nya yang menghadiri majlis itu, se-
lain 20 rakan Allahyarham yang tu-
rut mengucapkan takziah kepada ke-
lnarga mangsa.

Lebih 500 graduan menerima ija-
zah daripada Dr Lin pada sidang ke-
dua semalam, diketuai pengerusi be-
berapa syarikat, Datuk Mustafa Man-
sur yang menerima Ijazah Kehormat
Doktor Ekonomi.

Sementara itu, Dr Mohd Noh, ber-
kata, beliau sekeluarga menggagah-
kan diri untuk hadir pada majlis itu
selepas menyedari pihak universiti
mengadakan majlis khas sedemikian.

"Kami terharu dengan kerjasama
universiti dan pada masa sama kami
masih bersedih dengan tragedi yang
menimpa Allahyarham Maryam, im-
piannya untuk menjadi arkitek sejak
kecil, tidak kesampaian," katanya.

SEDIH: Naib Canselor USM, Prof Datuk Dr Dzulkifli Abdul Razak (kiri) bersama Dr Mohd Noh (tengah) dan Dr Maryati
memerhatikan skrol Maryam, yaiig terbabit dalam kemalangan maut berhampiran kampus USM pada 19 Februari lalu.



